-kawza kostituzzjonali dwar nuqqas ta’ smiegh xieraq wara li [-kawza

giet iddikjarata dezerta

aia

ST

FIL-PRIM’AWLA TAL-QORTI CIVILI
SEDE KOSTITUZZJONALI
IMHALLEF
ONOR. GRAZIO MERCIECA LL.D.
ILLUM, 24 TA’ NOVEMBRU, 2020.
Rikors Nru. 151/19GM
Patrick Spiteri
\

Avukat tal-Istat li bi provvediment tal-10.03.2020 gie sostitwit bl-Avukat
tal-Istat

Sylvana Spiteri

[1-Qorti,

Rat ir-rikors kostituzzjonali ta’ Patrick Spiteri u r-risposti taz-zewg intimati.



Rat I-atti kollha tal-kawza.

Rat il-verbal taghha tat-3 ta’ Dicembru li permezz tieghu ordnat I-allegazzjoni
tal-process 55/2009RGM.!

Semghet it-trattazzjoni bil-fomm tal-avukati rispettivi tal-partijiet kontendenti.

Rat il-provvediment taghha tas-17 ta’ Settembru, 2020, li bih halliet il-kawza

ghallum ghas-sentenza.

Ikkunsidrat:

Il-fatti

M’hemm I-ebda kontestazzjoni dwar il-fatti i taw lok ghal din il-kawza, li

svolgew kif gej:

Fit-3 ta’ Dicembru 1997 izzewwgu r-rikorrent u l-intimata Sylvana Spiteri. Fis-
16 ta’ Frar 2009, ir-rikorrent fetah proceduri civili permezz tal-kawza numru
55/09 fl-ismijiet Dr Patrick Spiteri vs Sylvana Spiteri 1i permezz taghha talab li
z-zwieg jigi ddikjarat null wara li allega illi fil-mument tac¢-¢elebrazzjoni tal-
istess zwieg, l-intimata kienet ghadha mizzewga lil haddiehor. L-intimata lagghet
ghal din 1-allegazzjoni billi pprezentat digriet ta’ divorzju nunc pro tunc mahrug
fid-19 ta’ Dicembru 2002 1i permezz tieghu iz-zwieg ta’ bejnha u bejn Jon
Edwards gie mahlul, liema digriet gie moghti b’effett retroattiv mill-1 ta’ Jannar
1992. Ir-rikorrent argumenta illi I-punctum temporis rilevanti huwa I-mument tac-
¢elebrazzjoni taz-zwieg bejn il-partijiet. F’dak il-mument l-intimata, ghalkemm
kienet ghadha marbuta bi zwieg precedenti ¢éelebrat gewwa 1-Istati Uniti tal-

Amerika, ma tat l-ebda evidenza ta’ dan iz-zwieg lir-Registratur taz-Zwigijiet

1 Fol 40.



qabel ma nhargu 1-bandi appoziti ghaz-zwieg ta’ bejn il-kontendenti. It-talba tar-

rikorrent giet milqugha permezz ta’ sentenza tal-Qorti fit-30 ta> Marzu 2011.2

Sylvana Spiteri appellat minn din id-dec¢izjoni quddiem il-Qorti tal-Appell
komposta mill-Onorevoli Prim Imhallef Silvio Camilleri, I-Onorevoli Mhallef
Albert.J Magri u I-Onorevoli Mhallef Tonio Mallia, li b’sentenza tal-25 ta’
Novembru 2011 hassret is-sentenza moghtija mill-ewwel Qorti wara i
kkonkludiet li bis-sahha tad-digriet tal-Qorti ta’ California, 1-intimata ma kinitx
marbuta bi zwieg ichor meta zzewget lill-attur fit-3 ta’ Dicembru 1997 billi I-
annullament li kisbet I-intimata wara d-data taz-zwieg taghhom kien retroattiv u
filfatt hija kienet ‘restored to the status of unmarried person’u dan ‘as of January
1, 1992 u allura il-intimata setghet liberament tizzewweg lir-rikorrent fil-jum
indikat®. 11-Qorti tal-Appell irrinvijat I-atti lill-ewwel Qorti sabiex tkompli tisma’
I-kaz peress li diversi kawzali ohra dwar ir-raguni ghaliex z-zwieg tar-rikorrent

kellu jigi ddikjarat null ma gewx ikkunsidrati mill-Ewwel Qorti.

Fil-15 ta’ Frar 2012, ir-rikorrent fetah kawza ta’ ritrattazzjoni biex jattakka s-
sentenza moghtija mill-Qorti tal-Appell. Huwa bbaza l-aggravju tieghu fuq 1-
applikazzjoni hazina tal-ligi mill-Qorti tal-Appell skont tal-Artikolu 811(1)(e) u
ukoll billi is-sentenza tal-istess Qorti kienet I-effett ta’ zball i jidher mill-atti jew
mid-dokumenti tal-kawza skont 1-Artikolu 811(1) tal-Kap 12 tal-Ligijiet ta’
Malta. Issottometta illi I-Qorti tal-Appell applikat ligi barranija meta fil-fatt dak
11 kellu jigi applikat kien biss Artiklu 6 tal-Kap 255 u xejn 1zjed, liema artikolu
jirreferi ghall-mument tac-celebrazzjoni tal-istess zwieg u huwa dak il-punctum
temporis 1i jrid jigi ezaminat u mhux x’seta’ gara wara. Ghalhekk sostna li fil-
mument tac-Celebrazzjoni taz-zwieg bejn ir-rikorrent u l-intimata, id-digriet ta’

divorzju bejn l-intimata u Jon Edwards kien ghadu mhux effettiv retroattivament.

2 Vide process allegat Vol 1 a fol 174.
3Dok Aafol 5



Sylvana Spiteri eccepiet preliminarjament li r-rimedju mitlub lir-ritrattant
mhuwiex komtemplat mil-ligi ghaliex il-kawza bejniethom kienet ghadha
ghaddejja u r-rimedju mahsub mil-ligi huwa dak ta’ smigh mill-gdid ta’ kawza u
mhux sempli¢iment thassir ta’ sentenza u ghalhekk kawza li ghadha pendenti ma

tistax tigi mismugha mill-gdid kif mitlub mir-ritrattant.

Il-kawza ta’ ritrattazzjoni giet appuntata quddiem Qorti tal-Appell komposta inter
alia mill-Onorevoli Imhallef Silvio Camilleri u I-Onorevoli Imhallef Tonio
Mallia li kienu tnejn mill-imhallfin sedenti fil-Qorti tal-Appell li kienet
Ippronunzjat is-sentenza tal-25 ta’ Novembru 2011. Ghalhekk Patrick Spiteri
talab ir-rikuza taghhom. Fit-30 ta’ Novembru 2012, il-Qorti tal-Appell ¢ahdet I-
eccezzjoni ta’ rikuza* billi I-meritu tas-sentenza moghtija fil-25 ta’ Novembru
2011 kien jekk iz-zwieg tal-kontendenti kienx null a bazi tal-Artikolu 6 tal-Att
Dwar iz-Zwieg filwaqt li I-e¢éezzjoni preliminari tal-kawza ta’ ritrattazzjoni kien
jekk ir-rimedju tar-ritrattand kienx kontemplat mil-ligi. Ghalhekk iddecidiet li |-
meritu tas-sentenza moghtija fil-25 ta’ Novembru 2011 kien ghal kollox differenti
minn dik l-ec¢ezzjoni preliminari b’mod illi ma setax jinghad li 1-Imhallfin li
qatghu is-sentenza tal-25 ta” Novembru 2011 urew il-fehma taghhom “dwar il-
kawza jew dwar kull haga li ghandha x’tagsam mal-kawza jew tiddependi
minnha” kif jghid I-Artikolu 734(1)(d) tal-Kodi¢i ta’ Organizzazzjoni u

Procedura Civili biex imhallef jigi rikuzat.

Fit-30 ta’ Mejju 2013 1-Qorti ¢ahdet ukoll it-talba ghal-ritrattazzjoni® wara li
rragunat li ma tistax tintalab ritrattazzjoni ta’ decizjoni meta l-atti taghha qeghdin
quddiem qorti ohra. Is-sentenza li tat il-Qorti tal-Appell fil-25 ta’ Novembru 2011
ma ddisponietx mill-kawza u allura ma kien hemm lok ghal ebda ritrattazzjoni.
[1-Qorti tal-Appell laqghet 1-ec¢ezzjoni ta’ Sylvana Spiteri li r-ritrattazzjoni tista’
tintalab biss fil-kaz ta’ kawza deciza fil-meritu b’sentenza li tkun ghaddiet in

4 Dok B afol 15
5Dok C afol 18



gudikat u f’dan il-kaz il-kwistjoni li tolqot il-validita” tal-partijiet kienet ghadha

pendenti u mistharrga mill-qorti kompetenti.

Wara din is-sentenza, kien hemm dezerzjoni min-naha ta’ Patrick Spiteri fil-
kawza ta’ nullita’ taz-zwieg fl-ismijiet ‘Dr. Patrick Spiteri vs Sylvana Spiteri’
(55/2009). Skont ir-rikorrent gara hekk ghax kien marid. Din il-kawza giet
ikkancellata fit-23 ta’ Marzu 2017.

Ir-rikorrent fetah il-procedura prezenti li permezz taghha qieghed jitlob lill-Qorti

sabiex:

“1. Tiddikjara illi bil-fatt li I-pro¢edura ta’ ritrattazzjoni numru 55/09 fl-
ismijiet Dr. Patrick Spiteri vs Sylvana Spiteri instemghu mill-Qorti tal-
Appell li fil-kompozizzjoni taghha kienet tinkludi tnejn mit-tliet imhallfin li
bis-sentenza precitata tal-25 ta” Novembru 2011 kienu ddecidew il-kawza li
taghha kienet qed tintalab ir-ritrattazzjoni, jikkostitwixxi ksur u vjolazzjoni
tad-dritt tar-rikorrent ghal smigh xieraq kif sanc¢it mill-Artikolu 39 tal-
Kostituzzjoni ta’ Malta u I-Artikolu 6 tal-Konvenzjoni Ewropea dwar id-
Drittijiet tal-Bniedem.

“2. Konsegwentament thassar u tirrexxindi s-sentenza tal-Qorti tal-Appell
tat-30 ta’ Novembru 2012 u tal-31 ta’ Mejju 2013 fil-kawza numru 55/09 f1-
ismijiet Dr. Patrick Spiteri vs Sylvana Spiteri u tibghat l-atti lir-
Registratur biex jigu assenjati lill-Qorti tal-Appell diversament komposta;

“3. Taghti kull rimedju iehor li din 1-Onorabbli Qorti jidhrilha xieraq u
opportun sabiex tispurga l-vjolazzjoni msemmija, inkluz billi tillikwida
kumpens favur ir-rikorrenti”.

[l-premessi ghal dawn it-talbiet huma:

“Illi 1-fatt li t-talba ghar-ritrattazzjoni giet quddiem l-istess Qorti li fil-
kompozizzjoni taghha kellha tnejn minn tliet imhallfin li kienu dde¢idew il-
kawza li taghha kienet ged tintalab ir-ritrattazzjoni jivvjola d-dritt tal-
esponent ghal smigh xieraq stante li tali proc¢edura ma tissodisfax ir-
rekwiziti tal-Artikolu 6 tal-Konvenzjoni Ewropea u I-Artikolu 39 tal-
Kostituzzjoni ta’ Malta inkluz billi ma toffrix il-garanziji ta’ indipendenza u
imparzjalita’ li huma tant essenzjali ghall-prin¢ipju ta’ fair trial.



“Illi 1-Qorti Ewropea dwar id-Drittijiet tal-Bniedem diga" kellha 1-
opportunita’ li tqis ¢irkostanza simili fil-kaz San Leonard Band Club vs
Malta (de¢iz fid-29 ta’ Lulju 2004) fejn sabet illi t-talba ghar-ritrattazzjoni
giet assenjata lill-istess Qorti komposta identikament kif kienet il-Qorti li tat
Is-sentenza li taghha kienet ged tintalab ir-ritrattazzjoni, kien jikkostitwixxi
ksur tad-dritt tal-parti ghal smigh xieraq”.

Sylvana Spiteri eccepiet illi I-kawza numru 55/2009RGM giet ikkancellata b’
digriet moghti fit-23 ta’ Marzu 2017 ghaliex il-proceduri gew abbandunati milir-

rikorrent odjern.

“Dan il-fatt ghandu jwassal ghal tlett (3) konsiderazzjonijiet:

“a) Hh t-tieni talba bl-implikazzjonijiet taghha tal-procediment fis-
smiegh tal-imsemmija kawza ma hiex intellegibbli billi ebda kawza
kancellata u dezerta skont il-ligi ma ghandhix tinghata hajja mill-gdid,
partikolarment jekk id-dezerzjoni tkun gejja mill-abbandunament tal-
proceduri mill-istess rikorrent;

“b) Hli I-meritu tal-kawza ghadu sa issa mhux definittivament deciz u
jista’ ghalhekk jigi propost mill-gdid mir-rikorrent;

“¢) L-istat ma ghandhux ghalfejn jipprovdi rimedji kostituzzjonali li¢-
c¢ittadin illi  jkun volontarjament abbanduna r-rimedji ordinarji
disponibbli ghalih jew jiddeklina jezercitah”.

L-Avukat Generali ecéepixxa :

“3. i fil-kaz odjern ma hemm l-ebda lok ghal rikuza skont id-
disposizzjonijiet i jirregolaw ir-rikuza ta’ gudikant fil-Kodi¢i ta’
Organizzazzjoni u Pro¢edura Civili artikolu 733 et seq (Kap. 12 tal-Ligijiet
ta’ Malta). Illi 1-artikolu 734 tal-Kap 12 jaghmilha c¢ara liema huma dawk
ic-cirkostanzi u sitwazzjonijiet meta I-eccezzjoni ta” rikuza ta™ Imhallef tista
tigi imgajjma. Jekk ma tezisti I-ebda wahda minn dawn ir-ragunijiet mela
allura Imhallef ma jistghax jirrikuza ruhu.

“4. 1l I-Artikolu 39 tal-Kostituzzjoni u I-Artikolu 6 tal-Konvenzjoni
Ewropea ma jaghtux id-dritt lill-parti 1i taghzel il-gudikant bhalma lanqas
ma taghtiha d-dritt li tbiddel il-gudikant jekk dan ma jkunx jinzel wisq tajjeb

maghha. Kuntrarjament dak li jehtiegu dawn iz-zewg artikli tal-ligi huwa li
I-gudikant ikun indipendenti u imparzjali. F’dan il-kaz ma johrogx mill-
Istgarrijiet tar-rikorrenti kif migjuba fir-rikors kostituzzjonali li I-Onorevoli
Imhallfin ma osservawx dawn iz-zewg kwalifiki msemmija fil-ligi.
Tabilhaqq ma jirrizultax li |-Onorevoli Imhallfin kienu b’xi mod
ippregudikati jew biased kontra xi parti fil-kawza ¢ivili, bhalma lanqas ma
jirrizulta li huma mexxew il-kawza bi ksur tal-prin¢ipji li jsawwru s-smigh
xierag. Huwa evidenti li I-partijiet kollha fil-kawza inghataw u qed
jinghataw l-istess drittijiet ugwali kemm procedurali u sostantivi.

“5. Hli I-kuncett ta” imparzjalita’ suggettiva u/jew oggettiva ta’ gudikant ma
tiddependix fuq l-opinjoni ta’ parti f’kawza: certament li tali opinjoni
mhijiex deciziva izda dak li jrid jintwera huwa li d-dubju fuq I-imparzjalita’
tkun gustifikata b’mod oggettiv. Dan ifisser li huwa nec¢essarju li jkun hemm
dubju legittimu dwar I-imparzjalita’ suggettiva u/jew oggettiva ta’ gudikant
naxxenti minn fatti u dan peress li I-gudikant huwa dejjem prezunt li huwa
imparzjali u li bhala gudikant hija munita bil-garanziji kollha mehtiega
sabiex jigi assigurat s-smigh xieraqg.

“6. Fil-provediment tat-30 ta Novembru 2012 il-Qorti tal-Appell fissret sew
ghalfejn hi tal-opinjoni li I-Onorevoli Imhallfin Silvio Camilleri u Tonio
Mallia m ghandhomx jirrikuzaw ruhhom milli jiddeciedu t-talba ghar-
ritrattazzjoni. F'dak il-provvediment il-Qorti ghamlitha c¢ara i |-
kwistjonijiet li kellha quddiema kienu separati u distinti minn xulxin ghaliex

‘Kif tajjeb osservat il-intimata, pero’, ghal fini ta’ stharrig u decizjoni
ta’ din l-eccezzjoni preliminari ma sar ebda pronunzjament f’din il-
kawza minn din il-Qorti. Il-meritu tas-sentenza tal-25 ta’ Novembru
2011 kien jekk iz-zwieg tal-kontendenti kienx null a bazi tal-Artikolu 6
tal-Att dwar iz-zwieg, filwaqt li I-meritu tal-eccezzjoni preliminari
huwa jekk “ir-rimedju mitlub mir-ritrattand huwiex kontemplat mil-
ligi”. II-meritu huwa kompletament divers, u jekk din il-Qorti, kif issa
komposta, tqis u tiddeciedi din l-eccezzjoni, bl-ebda mod ma tkun ged
tezamina l-operat tag/ha stess. Din il-Qorti tat sentenza dwar jekk iz-
zwieg tal-kontendenti ux null jew le a bazi ta’ kawzali wahda
partikolari, u jekk issa jistax jew le ssir ritrattazzjoni mis-sentenza
huwa meritu kompletament differenti. Huwa ovvju, fil-fehma tal-Qorti,
ili I-meritu tas-sentenza mog#tija fil-25 ta’ Novembru 2011 huwa ghal
kollox differenti minn dak tal-eccezzjoni preliminari, b’'mod illi ma
jistax jingzad illi I-imzallfin li gatgZiu s-sentenza tal-25 ta’ Novembru
2011 urew il-fehma taghihom “dwar il-kawza jew dwar kull aga ofira
li ghandha x’tagsam mal-kawza jew tiddependi minnha”, kif jghid u

jrid 1-Artikolu 734(1)(d) tal-Kodici ta’ Organizzazzjoni u Procedura
Civili biex imaallef jista’ jigi rikuzat. L-imzallfin li dwarhom tressqget
I-eccezzjoni b’ebda mod ma urew il-fehma taghhom dwar jekk is-
sentenza tistax jew le, f’dan [-istadju, tigi ritrattata — il-kwistjoni li hija
I-meritu tal-eccezzjoni preliminari. Ma hemm xejn ghalhekk i
jzommhom milli jisimg#u u jiddeciedu fuq din I-eccezzjoni (ara, biala
rifless fuq dan il-punt, il-provwediment mogaiti mill-Qorti
Kostituzzjonali fid-9 ta’ Novembru 2012 fil-kawza Bugeja v. Il-Prim
Ministru et) .

“7. i I-esponent jagbel perfettament ma™ din id-decizjoni fis-sens li mertu
li jirrigwarda jekk zwieg hux null minhabba bigamija u mertu ichor dwar
jekk sentenza tistax tigi ritrattata huma kompletament differenti minn xulxin
u allura ma jezistux I-elementi imsemmija fl-artikolu 734(1)(d) tal-Kap 12
biex il-gudikant jirrikuza ruhu.

“8. i in kwantu ghal dak li jirrigwarda l-artikolu 39 tal-Kostituzzjoni ta’
Malta u l-artikolu 6 tal-Konvenzjoni Ewropeja, |-esponenti jibda biex
jissottometti li I-artikolu 39 (1) u (2) tal-Kostituzzjoni ta” Malta jipprovdi li
sabiex jigi garantit id-dritt ghal smigh xieraq, is-smigh ghandu jsir fi zmien
ragjonevoli, u jinstemgha minn Qorti ndipendenti u mparzjali mwaqgqgfa
b’ligi. L-artikolu 6 (1) tal-Kap. 319 tal-Ligijiet ta’ Malta jmur oltre meta
jipprovdi li s-smigh ghandu jkun pubbliku u ghandu jkun quddiem tribunal
indipendenti u mparzjali mwaqqaf b’ligi.

“9. Il jezistu salvagwardji bizzejjed fid-dritt procedurali nostrali sabiex
jovvjaw ghal kull periklu ta’ ntral¢ ta’ smigh xierag liema salvagwardji
jigarantixxu process xieraq u smigh gust. Certament li I-ebda dritt garantit
mill-artikolu 6 tal-Konvenzjoni Ewropeja jew mill-artikolu 39 tal-
Kostituzzjoni ta’ Malta ma huma mittiefsa bi¢-cahda tat-talba ghar-rikuza
tal-Imhallef sedenti. Ghalhekk m”hemm I-ebda lezjoni ta” dawn I-artikoli”.

Ikkunsidrat:

Il 1-Qorti sejra titratta I-punt jekk it-talbiet ghat-thassir tas-sentenza jew

provvediment tar-rikuza u ghat-thassir tas-sentenza tar-ritrattazzjoni jistghux

isiru, tenut kont li I-kawza giet dezerta, billi f’kaz ta’ ezitu negattiv ma jkunx il-

kaz li jigu ttrattati 1-eC¢ezzjonijiet 1-ohrajn tal-intimati.

Id-deZerzjoni hija tip ta’ perenzjoni tal-azzjoni. ll-kelma perenzjoni gejja mill-
verb Latin perimere li jfisser teqred. Tfisser I-estinzjoni tal-istanza gudizzjali,
ikkagunata mill-abbandun li fih il-partijiet ikunu hallew il-gudizzju billi jongsu li
jaghmlu atti tal-pro¢edura tul iz-Zmien stabbilit mil-ligi. Il-kittieba ma jagblux
dwar l-origini ta’ dan l-istitut. Hemm min isib l-ewwel trac¢i tieghu fis-sistema
tal-formulario fiz-zminijiet Rumani bikrija; uhud isibuh 1-ewwel darba fid-dritt

ta’ Gustinjanu; u ohrajn isibuh fid-dritt Franciz a jure vere gallico.

Hi x’inhi l-origini tieghu, 1-iskop ewlieni ta’ dan I-istitut huwa dak li I-kawzi ma
jitwalux bla bzonn ghal zmien intollerabilment twil. Bzonn li nhass kemm mil-
legislaturi antiki kif ukoll dawk tallum. Hu prezunt mis-silenzju u t-traskuragni
tal-partijiet li jkunu abbandunaw il-kawza. Din il-prezunzjoni semplici tigi,
utilitatis causa, ikkonvertita mil-legislatur fi prezunzjoni assoluta, iuris et de iure,

li permezz taghha id-dritt li titkompla I-kawza jigi maqtul.

F’certu sens, il-perenzjoni tixbah Ilill-preskrizzjoni. Fid-dritt sostantiv, il-
preskrizzjoni toqtol I-azzjoni; fid-dritt processwali, il-perenzjoni toqtol I-istanza
gudizzjali — ghalkemm ma toqtolx ukoll I-azzjoni, u ghalhekk il-kawza tkun tista’

terga’ tigi miftuha mill-gdid.

It-talba ewlenija tar-rikorrent hija mmirata ghat-thassir tas-sentenza li ¢ahdet it-
talba ghar-ritrattazzjoni. Fl-ipotesi li din il-Qorti tilga’ din it-talba, il-Qorti tal-
Appell kif komposta mill-gdid b’imhallfin differenti tiddec¢iedi jekk hemmx lok
li tithassar is-sentenza taghha tal-25 ta’ Novembru 2011 (in rescindente) u, fil-
kaz affermattiv, tipprocedi biex tisma’ dik il-kawza mill-gdid (in rescissorio).
B’danakollu, dik l-istess kawza giet abbandunata mir-rikorrent. Ghalhekk ma
tistax terga’ titqieghed fuq il-lista tal-kawzi biex tinstama’ mill-gdid ghaliex ir-
rikorrent stess irrinunzja definittivament ghaliha. Dan ikopri wkoll is-sentenza
in parte li nghatat fil-mertu, ghaliex din hija wkoll parti mill-kawza. Altrimenti

I-effett ikun li kawza “kostituzzjonali” tintuza’ mhux biex jigi rettifikat ksur ta’



jedd fundamentali, imma biex jigi miksur dritt fundamentali iehor — dak 11 kawza
tingata’ fi zmien ragonevoli - billi tigi mminata u migjuba fix-xejn is-sistema

proc¢edurali ordinarja intiza biex il-kawzi ma jitwalux b’mod kwazi infinit.

Ghal dawn il-motivi I-Qorti qieghdha tichad it-talbiet tar-rikorrent, bl-ispejjez a
kariku tieghu.

Moqrija.

ONOR. IMHALLEF

GRAZIO MERCIECA

